
4. O GALEGO VERDADEIRO.

Contan que a Condesa de Pardo Bazan decia que,
cando chegaba a Galicia, sempre escoitaba & xente
do sefiorio as mesmas ires cousas:

__«Este afo se perdié la fruta de hueso».
—«Vigo va a ser una gran ciudad».

—«;Has visto qué delgado estd el Marqués de
Hombreiro?».

Agora sigue perdéndose a froita de hoso, pqde-
mos xa gabarnos de que Vigo sexa unha grande cida-
de e a xente non latrica dos que devecen, sen6n dos
que engordan. Pro o que se escoita adoito é:

—«Este non € o verdadeiro...».

E dinno, asi che ofrezcan unha cunca do mellor
albarifio, unhas recendentes camoesas, un caldiio
de conforto, uns melindres ou unha empanada de ra-
xo. Escoitase tamén das paisaxes, dos moimentos
das pezas de arte: «Esas non son verdadeiras rias»,
«Ese non é o romanico verdadeiro», «;Quén dixo que
esto é verdadeiro Bufio?». E chega aos creadores li-
terarios: temos unha Rosalia «que non € a verdadei-
ra», «A Virxe do Cristal» non representa ao verda-
deiro Curros, nin «A rosa de cen follas» ao verdadeiro
Cabanillas. Da Igrexa pra abaixo, dise de canto hai.

As mais das veces a xente non sabe logo decir-
nos, a dereitas, o que ten por certo, auténtico i enxe-
bre. Compre entender que o punto de mira estad tan
outo que € un arquetipo, unha ideia-mai, inexistente
e degoirada, como o «Home=» de Platén que andaba

a percurar Didgenes antre os «homes» ca sua lan-
terna.

Do que madis se escoita é da lingua:

—«Esta ben escrito, mais ese non é o verdadeiro
galego».

Se a frase fose referida a dialectos do castelan
usados en Galicia, como o «castrapo», o «gallegallo»,
o«pasota»..., ou 4s grallas nosas de cada escrito, ou
as verbas do «galego cero» que ceibamos... 0 que
estaria de mais seria o «verdadeiro». Con decir: «Eso
non é galego», abonda.

Agora, se o que pedimos aos escritores, vellos ou
mozos, neste intre en que a lingua ferve e fumega,
é un galego 6ptimo, acabado, requintado, fixo i «es-
grevio», pedimos un imposibre. Arriscome a decir
que nin o houbo nin o haberd; porque, como en tédo-
los idiomas, teremos tantos falares como galegofa-
lantes, como escritores, como bisbarras, como quin-
teiros...

Pra non cargar ca responsabilidade lembraréi que
foi Meillet, nada menos, quen dixo que a realiza-
cién perfecta dunha lingua non se atopa en nin-
gures. E que Vendryes fixo a glosa da frase, en-
gadindo: «Hai moitos homes que falan francés; nin-
gtn que fale «o francés» que poida impor, como re-
gra i enxempro aos demais. O que nés chamamos
«0 francés» non existe no lenguaxe falado de ningdn
ser human. Tambén é inatil preguntar 6nde se fala o
mellor francés. O mellor francés é unha «ideia» no
senso de que La Gruyére se valia desta verba: E un
finximento como o «sabio» dos estoicos que € per-
fecto, fermoso, bon, san de esprito e de corpo, salvo
que, como dixo o outro, lle pique o naris. O mellor
francés anda tamén & garra dunha feblez da memo-

ria, dunha pronuncia ruin, dun erro. E un ideal; per-
clirase e non se atopa». Se pode leerse tal cousa
dunha das linguas mais traballadas do mundo, ;qué
diriamos da nosa, que pasoéu catro séculos alonxada
do cultivo literario?

Xa no século XVIII, aquel intuitivo fildlogo que
foi Fray Martin Sarmiento dixera o mesmo, a falar
do espafol: «;Cudl es el acento propio castellano?
Burgos, Valladolid, Salamanca, Avila, Segovia, Tole-
do, Palencia y Osma son nueve partidos que usan de
nueve tonillos diversos. Parece que el acento y to-
nillo de Madrid, por ser de la Corte, deberia ser el
acento castellano, vy, si alguno no lo es, es el de Ma-
drid. Madrid es una babilonia de lenguas... Asi anda
el mundo; la mitad se rie de la otra mitad, por todo
lo cual, el titulo de armonia en tales lenguas es un
ente de razén para establecer preferencias de unas
a otras». Ou pra alonxarse do seu cultivo, engado eu,
por temor a erros e faladurias.

E mester que cada quen se esforce en traballar
canto mellor poida a sta seara: o labrador, a coci-
fieira, o artista, o escritor... E, tocantes a fala, que
adiquemos unha miguifia de tempo a gramatica, que
tefiamos a man un vocabulario, que escoitemos aos
labregos, aos artesians e aos marineiros, e que lea-
mos moito aos «nosos clasicos» que pra eso os te-
mos. Xa que non podemos acadar o «verdadeiro»,
percuremos o «mellor».

«|deal Gallego». 29-VII-1979

